
COMUNU DE BIDDASPITZIOSA

Provìntzia de Casteddu

SU SÌNDIGU 

FAIT SCIRI

 CA

S’Aministratzioni comunali at incarrerau cun d-unu progetu po sa relizatzioni de “Biddaspitziosa si racconta – Mostra degli abitanti di Villaspeciosa”, unu caminu curiosu e stravanau in sa stòria e in su connotu de sa genti spitziosesa (intra de ‘800 e ‘900) me is logus e cun is personis de su tempus nostru e de ariseru, un’ocasioni po totus, mannus e piticus, po s’acarai e connosci mellus is chistionis stòricas e sotzialis de is tempus passaus e, in s’interis, benendi-ndi a essi is protagonistas puru de custu eventu.
Sa mostra s’at a fai intra de Cabudanni e Ladàmini 2012 in su Tzentru culturali de su Parcu de Santu Pardimu e s’at a svilupai fintzas cun d-unus cantu de atòbius me is domus prus antigas de sa bidda innui sa genti at a podi amirai is arregortas de ainas e trastus de propriedadi. 

A bonu proi de su progetu iat a essi s’agiudu de is tzitadinus ca s’idea arrechedit sa partecipatzioni de totus po ndi arregolli fotografias, ainas antigas, dìcius, contus de su connotu e servìtzius de agiudu a sa manifestatzioni.

Su chi si nd’at a scabulli at a aturai in sa mostra e at a torrai in manus de is meris luegus a s’acabu de sa mostra etotu. Is fotografias pigadas in forma digitali e arrecasciadas de s’Amministratzioni, ant a essi allogadas in s’Archìviu fotogràficu comunali.

Po donai sa disponibilidadi  e fai sciri ca si tenit prexeri de agiudai e pigai parti a su progetu si depit andai in sa biblioteca de su comunu a mengianu de is 11 a sa una (su lunis e sa giòbia); de is tres e mesu fintzas a is sesi e mesu de a merì.

Su Sìndigu

